
శ్రీవేంకటాచలమాహాత్మ్యము










	సీ.	
ఓదేవదేశిక సాదరంబున విను

        గాలకర్మంబులు గ్రహగతులును

గూడినందునఁ గోపకుఁడు నడినెత్తిపై

        గొప్పగొడ్డంటను గొట్టినాఁడు

నొప్పి మెండైనది దెప్పున నౌషధం

        బిప్పుడ భావించి చెప్పు మనఁగ

సురగురుం డది విని శోకాకులస్వాంతుఁ

        డగుచు నిట్లనియె మహాత్మ నీకుఁ



	 





	తే.	
గాలమును గర్మమును గ్రహగతులు గలవె

నీమహిమ లన్యు లెఱుఁగరు నీకుఁ దెలియు

నైన మంచిది నన్ను మున్నడిగి తీవు

గానఁ జెప్పెద నొకమందుఁ గమలనాభ.

	తే.	
పట్టుగా విను జిల్లేడిప్రత్తి నెత్తి

పాలలో నద్ది నడినెత్తి పట్టి గాయ

మం దిడిన నొప్పి శాంతమౌ ననుచుఁ జెప్పి

హరికిఁ బ్రణమిల్లి సురగురుం డరిగె నంత.

	సీ.	
హరి గురుఁ డెఱిఁగించినట్టిమం దాగాయ

        మందుఁ బెట్టుచునుండె ననఁగ నవ్వి

శౌనకాదులు విని జాలినొందుచు సూతు

        నీక్షించి వెఱగంది యిట్టులనిరి

ఘనరోమహర్షణమునిపుత్త్ర తింత్రిణీ

        భూజవృత్తాంతంబు పుట్టవిధము

మొదలగువృత్తాంతములు చెప్పు మీకథ

        విన వేడుకయ్యెడు మనసులందు

